Bu plant Efail Isaf yn casglu Calennig.
Rhagor o luniau a’r stori ar dudalen 4 a 5.

Ras Nos Galan

Llongyfarchiadau i Jac Smith o Ysgol Evan James
ddaeth yn drydydd yn y ras Nos Galan yn
Aberpennar a hefyd i Layla Powell a Carl Blacker
redodd yn y ras.

Dyma adroddiad Jac :

Ar Ragfyr 31ain es i a fy nheulu i’r rasys Nos Galan yn
Aberpennar. Dechreuodd y rasys yn 1958 i gofio am y
rhedwr enwog Guto Nyth Bran. ’Roeddwn i’n frwd
iawn i gystadlu yn y ras er gwaetha’r tywydd oer. Ary
llinell derfyn ’doeddwn i ddim yn siwr oeddwn i wedi
gorffen yn drydydd neu’n bedwerydd a phan gafodd y
canlyniadau eu cyhoeddi ’roeddwn yn llawn cyffro
wrth glywed fy mod yn drydydd.

Bob blwyddyn mae un o sér y byd chwaraeon yn
gosod torch o flodau ar fedd Guto. ’Roedd tipyn o
gyffro gan mai Linford Christie oedd y seren eleni a’r
athletwr lleol oedd y nofiwr Paralympaidd David
Roberts.

Roedd yn hyfryd gweld Layla Powell o flwyddyn 4 a
Carl Blacker o flwyddyn 5 yn cystadlu yn y rasys
hefyd; ac 'rydw i’n mynd i ddychwelyd y flwyddyn
nesaf gan obeithio efelychu Guto Nyth Bran a gorffen y
ras cyn i’r tegell ferwi! Jac Smith, Blwyddyn 5.

Rhif 234

Pris 60c

Profiad newydd i aelodau Parti'r Efail (a'u harweinyddes Menna
Thomas) oedd cael gwahoddiad i ganu Carolau Plygain yn eglwys
hynafol Sant Teilo, Sain Ffagan. Roedd yr eglwys yn llawn ar gyfer yr
achlysur a hynny ar bnawn Sadwrn digon rhynllyd yng nghanol
Ionawr. Yr wythnos flaenorol, bu'r parti'n canu mewn dau Blygain
lleol ar yr un pnawn - y naill ym Methlehem, Gwaelod y Garth a'r 1lall
ym Methel, Caerffili. Aberdar fydd y cyhoeddiad nesaf yn gynnar ym

mis Chwefror.

CD Newydd o Stiwdio Pentyrch

Recordiwyd y datganiad cyntaf
ar y delyn o drefniant newydd o
waith Bach - yr Amrywiaethau
Goldberg, gan Catrin Finch yn
stiwdio newydd Acapela ym
Mhentyrch. Nawr mae’r
recordiad wedi cael ei
gyhoeddi’n fyd-eang ar CD gan
gwmni Deutsche Grammophon.

Trawsnewidiwyd hen gapel
Horeb, Pentyrch, yn stiwdio sain
o’r radd flaenaf gan Catrin a’i
gwr, Hywel Wigley ac mae
awyrgylch y capel yn rhan
bwysig o wead y recordiad.

Mae tri deg o amrywiaethau yn
y cyfansoddiad gan JS Bach a
bu addasu’r gwaith ar gyfer y
delyn yn llafur cariad i Catrin
Finch. Mae’r cynhyrchiad
newydd yn disgleirio gyda sain
arbennig y delyn yn cael ei
amlygu gan ddawn y delynores
syyn byw yng Ngwaelod Y
Garth.

Ysgrifennwyd y Goldberg yn
wreiddiol ar gyfer yr harpsicord
ac yn Ol Catrin mae rhai o’r
Amrywiaethau araf fel rhif 7 a’r
rhai yn y lleddf fel rhif 15, 21 a

N2 23
catrin finch

')

25 yn swnio’n brydferth iawn ar
y delyn. Ond mae angen techneg
a dawn arbennig i ymdrin a’r
symudiadau cyflym megis rhif 5
ac 17.

Yn dilyn cyhoeddi’r CD ar
Ionawr 26 cychwynnodd Catrin
Finch ar gyfres o gyngherddau
led led Prydain gyda
pherfformiad arbennig ar 21
Chwefror yn yr Acapela ym
Mhentyrch.

I gyd-fynd a’r CD cyhoeddodd
Cwmni Cyhoeddiadau Alaw o
Bontypridd lyfr o’r gerddoriacth
i’r delyn wedi ei olygu gan
Catrin.

www.tafelai.com

GOLYGYDD
Penri Williams
029 20890040

HYSBYSEBION
David Knight 029 20891353
DOSBARTHU
John James 01443 205196
TRYSORYDD
Elgan Lioyd 029 20842115
CYHOEDDUSRWYDD
Colin Williams
029 20890979

Cyhoeddir y rhifyn nesaf
ar 2 Mawrth 2009
Erthyglau a straeon
i gyrraedd erbyn
18 Chwefror 2009

Y Golygydd
Hendre 4 Pantbach
Pentyrch
CF159TG
Ffon: 029 20890040
e-bost
pentyrch@tafelai.net

lafod Lldl ar y e

MERCHED Y WAWR
Cangen y Garth

Bowlio Deg

Nos Fercher 7.30yh
11 Chwefror 2009
Yn Nantgarw

Am ragor o fanylion, ffoniwch:
01443 297583

CLWBY
DWRLYN

Gyrfa Chwist
8.00yh Nos Fawrth

10 Chwefror
Clwb Rygbi Pentyrch

Gwybodaeth bellach:
029 20890314

http://www.tafelai.net
Argraffwyr:
Gwasg

Morgannwg

Castell Nedd SA10 7DR
Ffon: 01792 815152

CYMDEITHAS GYMRAEG
LLANTRISANT

Cinio Gwyl Ddewi
Manor Park, Y Ddraenen
Dydd Gwener, 6 Mawrth

Manylion: 01443 218077

Llantrisant,
Meisgyn a’r

Groes-faen

Gohebydd Lleol:
Glenys Roberts

Ailddechrau

Anaml y mae colofn Llantrisant,
Meisgyn a’r Groes-faen wedi
ymddangos yn ddiweddar, felly dyma
ymgais i’w hailgychwyn ar ddechrau
blwyddyn newydd. Y gobaith yw y
bydd wunigolion yn fodlon bod yn
gyfrifol am fis am y tro, a threfou i
rywun arall ysgrifennu colofn y mis
canlynol. Colofnydd y mis nesa fydd
Lowri Roberts, felly cysylltwch & hi ag
unrhyw newyddion ar 02920 899355.

Priodasau

Ceri a Lloyd

Llongyfarchiadau cynnes i Ceri Anwen
James a Lloyd Britton a briododd yn
dawel y Sadwrn cyn y Nadolig.
Priodwyd Ceri a Lloyd yng Nghapel y
Tabernacl, yr Efail Isaf gan y Parchedig
Eirian Rees a chynhaliwyd y wledd yng
Ngwesty Dewi Sant ym Mae Caerdydd.
Roedd llawenhau mawr trwy’r ardal pan
glywyd y newyddion, ac mae’n debyg y
bydd y dathlu’'n parhau am fisoedd i
ddod! Llun tudalen 4.

[—

Gwasanaeth addurno,
peintio a phapuro

Andrew Reeves
Gwasanaeth lleol

ar gyfer eich cartref
neu fusnes

Ffoniwch

Andrew Reeves

01443 407442
neu
07956 024930 ¢
| o
| gael pris am unrhyw § =
waith addurno @

RIVERVIEW CHIROPRACTIC

81 HOPKINSTOWN ROAD,
PoNTYPRIDD, CF37 2PS

01443 650634
AM DRINIAETHAU EFFEITHIOL AM BOEN

GWDDF A CHEFN
PEN TOST
YsGWYDDAU A PHEN-GLINIAU
“WHIPLASH”
SCIATICA
AC
ANAFIADAU CHWARAEON

YN OGYSTAL AG ASESIAD
IECHYD LLAWN
MEWN AWYRGYLCH
HAMDDENOL A GLAN

DR OLWEN A GRIFFITHS
BSc. (HoNs) CHIRO

GCC &BCA COFRESTRIEDIG

Hystystrad Rtyngneifiol Swycd Cymvagg

Hysbysfwrdd Rhyngweithiol Swyddi Cymraeg

Canolfan Datblygu Busnes,
Ystad Ddiwydiannol
Trefforest,Pontypridd, CF37 5UR,
ffén: 01443 843800,
www.jobtraccymru.com
www.safleswyddi.com

Edrych am waith?
Defnyddiwch eich iaith

Cydnabyddir cefnogaeth

BWRDD YR IAI%

GYMRAEG-WELSH
LANGUAGE BOARD

R

www.bwrdd-yr-iaith.org.uk




Carys a Michael

Roedd dydd Sadwrn 3 Ionawr yn achlysur
llawen i Carys Lamb a Michael Spicer a
briodwyd ym Methlehem, Gwaelod y
Garth, ac i’w teulu a llu o gyfeillion a
ymunodd yn y dathlu yng ngwesty Dewi
Sant ym Mae Caerdydd. Mae Carys yn
ferch i Steve ac Eirlys Lamb, Llantrisant ac
yn gweithio i’r Cyd-bwyllgor Addysg, a
Michael, mab Elvet ac Ann Spicer o Bont-
y-clun yn adeiladydd. Priodwyd y ddau gan
y Parchedig R. Alun Evans. Catrin Rees o
Bentyrch a Haf Jones o’r Fenni oedd y
morynion, y gwas oedd Rhodri Jenkins a
Robert, brawd Carys oedd y tywysydd. Yn
ystod y briodas bu Elen, cyfnither Carys yn
canu a bu’r griwp Lost Chords y mae Eirlys
yn eu harwain yn diddanu rhwng y wledd
a’r parti nos. Bu Carys a Michael yn treulio
eu mis mél ym México cyn dychwelyd i’w
cartref ym Mhont-y-clun.

Croeso adre

Croeso adre i Catrin de Junyent (Morris
gynt) a’r teulu, sydd yma gyda ni am
flwyddyn gron! Mae Catrin, Milton, Elen a
Maite wedi dod draw o Batagonia i
dreulio’r flwyddyn yma er mwyn cael bod
yn agos at dad Catrin, John Morris, sydd
wedi bod yn anhwylus yn ddiweddar. Mae’r
teulu bach yn byw yn yr hen gartref yn Nhy
Isaf, Meisgyn ac mae wedi bod yn hyfryd
eu gweld mewn gwahanol weithgareddau
Cymraeg yn yr ardal ers y Nadolig. Bydd
Catrin yn treulio’r flwyddyn yn gweithio
gyda chwmni cyfieithu Prysg yng
Nghaerdydd, Milton yn gloywi ei Gymraeg
a’i Saesneg, ac Elen a Maite yn mynychu
Ysgol Gymraeg Llantrisant ym Meisgyn.

Braf oedd croesawu Nia Price adre hefyd
am gyfnod byr dros y Nadolig. Roedd Nia
yn dychwelyd o Hong Kong, lle mae’n
gweithio fel cyfreithiwr, i dreulio’r Nadolig
gyda’r teulu yn Portreeve Close,
Llantrisant.

Un arall a ddychwelodd o wlad bell i
Lantrisant ar gyfer y Nadolig oedd Mari
Roberts, a fu’'n treulio blwyddyn yn
Wellington, Seland Newydd. Gwnaeth
Mari’n fawr o’i blwyddyn yn gwneud pob
math o weithgareddau awyr-agored - sgwba
deifio, cerdded mynyddoedd mewn ia ac
eira, deifio-awyr. Bydd Mari’n gweithio fel
anesthetydd yn Ysbyty Morgannwg am
bedwar mis cyn symud 1 Ysbyty'r
Brifysgol, Caerdydd.

Geni

Llongyfarchiadau i Awen a Rhys Evans ar
enedigacth Steffan, brawd bach i Lena.
Ganed Steffan ar 13 Rhagfyr — anrheg
Nadolig perffaith i’r teulu i gyd, gan
gynnwys tad-cu a mam-gu - Geraint a Sara
Davies, Ty Copi, y Groes-faen — sy’n mynd
i fod yn brysurach nag erioed.

Ennill Gwobrau Aur i S4C

Daeth dwy wobr aur i1 S4C yng
Nghynhadledd Gwobrwyo Promax —
digwyddiad mwyaf a phwysicaf ffilmiau
hyrwyddo teledu a marchnata yng

ngwledydd Prydain. Mewn seremoni yng
Ngwesty’r Grosvenor, Llundain enillodd
S4C wobr yr Adran Chwaraeon am y ffilm
hyrwyddo orau yn hysbysebu Cystadleuaeth
Rygbi’r Chwe Gwlad 2008. Lluniwyd y
ffilm hyrwyddo gan gwmni sydd eisoes
wedi ennill nifer o wobrau, J.M. Creative a
Rhys Evans, oedd yn cyfarwyddo’r ffilm.
Daeth ei ffilm i’r brig gan guro rhai fu’'n
hysbysebu’r Gemau Olympaidd ac Euro
2008. Enillodd S4C hefyd yn y categori
Cynllun Sain Gorau am yr ymgyrch ar-sgrin
i hyrwyddo’r gyfres Codi Canu. Rhys a
chwmni J.M. Creative fu'n gyfrifol am y
ffilm hyrwyddo hon hefyd. Bu’r noson yn
un llwyddiannus iawn yn hanes S4C gan i’r
Cwmni gael ei enwebu chwe gwaith — y
nifer uchaf erioed yn hanes S4C.
Llongyfarchiadau mawr i Rhys Evans (ie,
gwr Awen a thad Lena a Steffan!) a phob
dymuniad da iddo ef a’i gwmni i’r dyfodol.

Mr Dewi Bonner

Brynhawn lau, Ionawr 15ed 2009, clywsom
y newyddion trist am farwolaeth Mr Dewi
Bonner. Roedd yn 94 oed, ac wedi cael
bywyd oedd yn llawn amrywiaeth o
brofiadau arbennig iawn. Yn ddiweddar, fe
ymgartrefodd yn Nhy Eirin (Gelli Seren
gynt), yn Nhonyrefail ac fe’i cymerwyd i
ysbyty Llantrisant tua pythefnos yn 61, lle
bu farw’n dawel a disymwyth. Dymunwn
estyn ein cydymdeimlad dwysaf i’r teulu,
David, ei fab, a ymgartrefodd a magu theulu
yn Awstralia ers llawer blwyddyn bellach,
Ann sy’n byw gyda’i theulu yn Radur, ac
Elinor a fu’'n byw yn Nhonysguboriau, ond
sydd bellach wedi symud i fae Caerdydd.
Bu Gareth a Huw, plant Elinor yn
ddigyblion yn Ysgol Gynradd Gymraeg
Llantrisant.

Dyn hynaws iawn ac uchel ei barch fu
Dewi erioed, a dyn oedd yn falch iawn 0’i
gynefin a’i fagwraeth yng Ngilfach Goch.
Gadawodd y pentref er mwyn cael ei
hyfforddi fel athro yng Ngholeg Normal,
Bangor, ac yna fe gafodd swydd dysgu yn
Llundain. Yno fe gyfarfu &’i wraig
Margaret. Bu farw mam Dewi pan oedd yn
Llundain, ac fe benderfynodd felly ddod yn
0l at ei wreiddiau i’r Gilfach Goch. Fe fu’'n
athro yn ysgol Hendreforgan ac yn
ddiweddarach, yn athro a phrifathro yn
Ysgol Llwyncrwn yn y Beddau, nes iddo
ymddeol yn 1979. Roedd ysgol gynradd
Beddau yn wreiddiol yn Castellau, ond pan
gafodd yr ysgol ei dymchwel, adeiladwyd
ysgol newydd sbon Llwyncrwn ym
mhumdegau’r ganrif ddiwethaf. Yn ystod y
cyfnod hwn bu ef a Margaret yn byw yn
Nhonysguboriau.

Roedd yn athro a phrifathro arbennig
iawn, ac roedd gan bawb oedd yn ei
adnabod air da i’'w ddweud amdano. Yn
ystod ei gyfnod fel prifathro, cafodd ei ethol
yn Llywydd cenedlaethol yr NUT, swydd
freintiedig iawn. Mor uchel ei barch oedd
gan ei athrawon, fel iddynt deithio yr holl
ffordd i Blackpool i’'w glywed yn annerch y
gynulleidfa yn y gynhadledd flynyddol.
Roedd yn areithiwr arbennig o huawdl.
Teithiodd ar draws y byd i gyd yn rhinwedd
y swydd yma. Ond er yr holl ddoniau a

3

berthynai iddo, a’r anrhydeddau a ddaeth
i’'w ran, person diymhongar a gwylaidd
iawn ydoedd, ac yn gwerthfawrogi y peth
lleiaf a fyddai unrhywun yn gwneud drosto.

Bu’'n aelod o gapel ar hyd ei oes, yn
gyntaf yng nghapel Libanus Gilfach Goch
ble bu yn ysgrifennydd am gyfnod hir, ond
pan gwympodd nenfwd y capel hwnnw, ac
heb ddigon o aelodau i’w gynnal
ymhellach, fe’i caewyd ac ymaelododd
Dewi a Chapel y Ton, yn Nhonyrefail.
Roedd ganddo feddwl uchel o’r lle hwn,
ond yn y 2003 datgorfforwyd y capel hwn
hefyd, ac yna mynychai Dewi oedfaon yng
Nghapel Bethlehem, Gwaelod y Garth
weithiau, gyda ei ferch Ann, am gyfnod nes
i’w iechyd ballu.

Cyfrannodd lawer at y gymuned yn ystod
ei fywyd ac roedd yn aelod o’r cyngor lleol
am ddeunaw mlynedd cyn iddo fynd yn
Gynghorydd Sir, a bu'n Gadeirydd
Llywodraethwyr Ysgol Gyfun y Pant ac
ysgol Uwchradd Llanhari.

Ar 0Ol colli ei wraig Margaret yn sydyn
iawn, fe symudodd i fyw i Portreeve Close,
Llantrisant. Bu’n gymydog cyfeillgar ac
annwyl iawn i Geraint a Rhiannon. Hoffai
gael sgwrs ar unrhyw adeg. Roedd yn
mwynhau gyrru’r car i’r siopau a Swyddfa’r
Post hyd at yn gymharol ddiweddar. Roedd
yn falch iawn 0’i deulu, yn enwedig yr
wyrion a’r wyresau, a chymerai ddiddordeb
mawr ym mhob agwedd o’u bywydau.
Darllenai’r papurau dyddiol o glawr i glawr
a chymerai ddiddordeb brwd mewn
gwleidyddiaeth a rygbi. Bu'n gefnogol iawn
dros gymreictod a’r iaith Gymraeg ar hyd ei
oes, a mynnai siarad yr iaith ar bob cyfle.
Arferai fynd i’r Eisteddfod Genedlaethol ac
Eisteddfod Llangollen bob blwyddyn.
Roedd ef a Margaret yn rhai o rieni cyntaf
Ysgol Gymraeg Tonyrefail.

GWwr bonheddig o’r radd flaenaf oedd
Dewi a bydd y teulu agos yn ei golli’n
ofnadwy fel tad a thadcu annwyl iawn.
Roedd ganddo lawer iawn o ffrindiau yn
naturiol, o adnabod ei gymeriad tu hwnt o
hoffus, a bydd bwlch mawr yn eu bywydau
hwythau hefyd 0’1 golli.

‘mae gen ti ddewis...’

Mae gwasanaethau Cymraeg ar gael
dros y ffon, ar-lein, ar bapur
a wyneb yn wyneb.

Wrth ffonio, ysgrifennu at sefydliad
neu’'n ymweld a sefydliad,
edrycha am y dewis iaith.

Dewisa’r Gymraeg pan fydd ar gael

Rho wybod i dy deulu a'th ffrindiau fod
ganddyn nhw ddewis hefyd.

www.dewis.org.uk




Priodas

Ceri Anwen a Lloyd Britton
(Stori ar dudalen 2)

Hel Calennig

Rifiw Clwb y Dwrlyn (gweler tudalen 9)

Y Genod
Cyd-adrodd

Canwyd tair cén:

Fersiwn y Gogledd:

Fy Nghlennig, fy Nghlennig,

A Blwyddyn Newydd Dda,

I Mr. a Mrs. os gwelwch yn dda.

Fersiwn y De:

Blwyddyn Newydd Dda i chi,
Ac i bawb sydd yn y ty,

Dyna yw'n dymuniad ni,
Blwyddyn Newydd Dda i chi.

Fersiwn y Gorllewin:

Mae Blwyddyn Newydd arall eto wedi dod,

A wnewch chi gyd ddod allan i helpu lenwi nghod,
Dymunaf i chi Iwyddiant a phob rhyw lwc yn wir,

Gan ganu Blwyddyn Newydd Dda i bawb sydd yn y ty,
I bawb sydd yn y ty, i bawb sydd yn y ty,

Gan ganu Blwyddyn Newydd Dda i bawb sydd yn y ty.

Effaith y Dirwasgiad

Hercule Poirot

Y Mor-ladron



EFAIL ISAF

Gohebydd Lleol:
Loreen Williams

Gwellhad Buan

Dymunwn yn dda i Pat Edmunds,
Penywaun sydd wedi treulio rhai dyddiau
yn Ysbyty Brenhinol Llantrisant yn derbyn
triniaeth yn ddiweddar. Mae John
Llewelyn, Nantcelyn, hefyd wedi -cael
triniaeth ar ei glun yn ystod mis Ionawr, ac
Ethin Henry, Nantyfelin, hithau wedi
gorfod mynd yn 6l am y chweched gwaith
i gael triniaeth ar ei llygad. Dymunwn
adferiad buan a llwyr i’r tri.

Cydymdeimlo

Estynnwn ein cydymdeimlad i deuluoedd a
ffrindiau dwy o’n pentrefwyr gweithgar a
fu farw cyn y Nadolig. Bu farw Miss Enid
Rees, Penywaun yn ddisymwth iawn ar
fore Sul, Tachwedd 30ain. Roedd yn aelod
ffyddlon o’r Oedfa Saesneg yn Y
Tabernacl ac yn weithgar iawn mewn
amryw o feysydd eraill yn yr ardal
Cynhaliwyd yr angladd yn Y Tabernacl ar
y bymthegfed o Ragfyr a daeth nifer fawr
o ffrindiau a theulu ynghyd i dalu teyrnged
iddi.

Person gweithgar ac ymroddgar iawn
oedd Mrs Enyd Arfon Jones, Nantcleyn.
Roedd hi a’i merch Eiri wedi bod yn
ymweld a ffrindiau yn yr Iseldiroedd pan
gymerwyd hi’n sal wrth iddynt baratoi i
deithio am adre. Bu Enyd yn brifathrawes
yng Nghwm Cynon am flynyddoedd
lawer. Daeth hi a’i diweddar Wwr, Y
parchedig T. Arfon Jones i fyw yn
Nantcelyn rai blynyddoedd yn 61 ar ol
ymddeol. Bu Enyd yn weithgar iawn
gydag Undeb y Bedyddwyr ac roedd yn
cynnal gwasanaethau’n gyson mewn capeli
led led y De, ar y Sul. Roedd yn berson
diwylliedig iawn ac wedi teithio’r byd.
Pleser oedd cael galw heibio am sgwrs
wrth ddosbarthu Tafod Elai. Bu’r angladd
yng Nghapel Seion, Cwmaman, Aberdar ar
ddydd Mawrth, Rhagfyr 23ain.

Estynnwn ein cydymdeimlad i Deiniol ac
Eiri, ei mab a’i merch, a’u holl ffrindiau yn
eu galar.

Bore Calan i’w gofio!
Mae’n debyg fod y traddodiad o hel
calennig yn diflannu o’r tir. Nid dyna’r
gwir yn yr Efail Isaf eleni. Daeth criw o
blant a’u rhieni at ein drws i ganu ac
roeddent wedi dod &’r Fari Lwyd gyda
nhw. Mi wnaeth yr ymweliad lliwgar a
bywiog gynhesu’r galon ar fore oer, oer.
Ar 6l crwydro’r pentref cafodd y plant
bach rhyw ddwy bunt yr un o galennig ac
roedd yna ddigon o arian ar 61 yn y coffrau
i gyflwyno hanner can punt i Gronfa Water
Aid.

Da iawn chi blant a’ch rhieni. Dewch
eto!

Cyngerdd Nadolig y Corau

Cafwyd cyngerdd o safon uchel yn Y
Tabernacl ar nos Sul, Rhagfyr 21ain gan
Gor Godre’r Garth a Chér y Cwm o’r
Rhondda. Roedd y cyngerdd ar ei hyd yn
ardderchog ac yn wefreiddiol pan ddaeth y
ddau gor at ei gilydd ar y diwedd i ganu
“lesu YwW” gan Gareth Glyn.

Arweinydd Cor Godre’r Garth oedd Eilir
Owen Griffiths a’r cyfeilydd oedd
Branwen Evans. Arweinyddes Cér y Cwm
oedd Elin Llywelyn-Williams a’r cyfeilydd
oedd Gavin Ashcroft.

Y Tabernacl

Gwasanaethau’r Nadolig

Bu’r Tabernacl yn fwrlwm o weithgaredd
eto cyn y Nadolig. Cafwyd gwasanaethau
i’'w cofio gan blant yr Ysgol Sul ac
aelodau teulu Twm. Cafwyd hwyl wedyn
ar Noswyl y Nadolig a phawb 8’1 eitem
wrth groesawu Dydd Nadolig.

Elusen

Diolch i Beryl Rowley am ei chymwynas
flynyddol yn didoli’r bwyd a phacio
hamperi Nadolig i’r bobl ifanc sydd
newydd adael gofal y Gwasanaeth
Cymdeithasol ac wedi dechrau byw’n
annibynnol am y tro cyntaf. Cyfrannwyd
hefyd i amryw o elusennau yn cynnwys
Ymgyrch Nicaragua, Y Samariaid ym
Mhenybont, Arch Noa, Travol,
Cymdeithas Syndrom Down a chyfraniad
tuag at y te i’r digartref yng Nghapel y
Tabernacl, Caerdydd. Bu aelodau Teulu
Twm hefyd yn ddiwyd yn ystod y
flwyddyn yn casglu mil o bunnoedd tuag at
Ysgol Plant y Domen Sbwriel yn
Nicaragua a mil, pum cant o bunnoedd i
Water Aid.

Genedigaeth

Llongyfarchiadau i Awen a Rhys Evans ar
enedigaeth mab bach, Steffan ar Ragfyr
13eg. Brawd bach i Lena ac wyr i Geraint
a Sara.

Priodas
Llongyfarchiadau i Ceri Anwen James a
Lloyd Britton ar eu priodas yn Y Tabernacl
ar ddydd Sadwrn Rhagfyr 20fed.

Un o gyfrinachau mawr y flwyddyn!

Brysiwch Wella

Dwy arall o’n haelodau sydd heb fod yn
rhy dda yn ddiweddar yw Elaine James a
Llinos Prys Davies. Treuliodd Llinos
gyfnod yn yr ysbyty adeg y Nadolig.
Dymuniadau da i chi eich dwy a gobeithio
y byddwch yn 61 gyda ni yn yr oedfaon yn
fuan.

Bedyddio

Gweinyddwyd dau fedydd yn Y Tabernacl
yn ddiweddar. Ar Sul, Rhagfyr 7fed
bedyddiwyd Osian, mab Heather a Carwyn
Lloyd Jones ac ar Ionawr y 4ydd
gweinyddwyd bedydd Ifan Gruffydd, mab
Lowri a Dafydd Roberts.

5
I
GWAELOD Y
GARTH

Geni

Croeso i’r byd i Branwen Rosser-
Davies! Fe’i ganed ar 9fed Ionawr yn
Ysbyty Musgrove, Taunton, yn ferch
fach i1 Gareth a Fiona. Llongyfarchiadau
i’r teulu bach, a’r tad-cu a mam-gu
newydd, Alun a Sandie Rosser o
Waelod y Garth.

Gwefan

Mae Capel Bethlehem, Gwaelod y
Garth, wedi sefydlu gwefan newydd i
roi gwybodaeth am weithgareddau’r
capel - http://www.gwe-bethlehem.org/

Ymddeoliad

Dymuniadau gorau i Mr Gerwyn
Williams ar ei ymddeoliad fel Prifathro
Ysgol Gynradd Gwaelod y Garth

Roedd yn braf cael croesawu perthnasau
a ffrindiau’r ddau deulu i’r oedfaon.

Merched y Tabernacl.

Teithiodd Merched y Tabernacl i
Gaerdydd ar ddydd Mawrth, Ionawr 13eg i
wrando ar gyngerdd gan Bedwarawd
Llinynnol Holywell yn Neuadd Dewi Sant.

Ocsiwn Mawr Arall

Mae’n siwr fod amryw ohonoch yn cofio’r
Ocsiwn Mawr a gynhaliwyd yn Neuadd
Pentyrch yn 2006, lle codwyd £5000 at y
gronfa adeiladu. Mae Gwilym Treharne
eisoes yn casglu addewidion ar gyfer
Ocsiwn mawr arall a fydd i’w chynnal
rywbryd yr Haf yma. Cofiwch roi eich enw
a’ch addewid i Gwilym yn fuan iawn.

Noson Acwstig a Bwffe

Cynhelir noson arbennig yn Neuadd y
Pentref, Efail Isaf ar nos Sadwrn 7fed o
Chwefror yng nghwmni HuwMM, Steve
Preston a Siriol Burford. Cyflwynir elw’r
noson tuag at Apél De Affrica.

Twmpath i’r Teulu

Trefnir Twmpath Dawns i’r teulu cyfan yn
neuadd Pentyrch nos Wener, Mawrth 6ed.
Rhowch y dyddiad yn eich dyddiadur!

Trefn yr Oedfaon

ar gyfer Mis Chwefror

Chwefror 1af. Oedfa Gymun o dan ofal Y
Gweinidog

Chwefror 8fed Y Parchedig Aled Edwards
Chwefror 15fed Y Parchedig Eirian Rees
Chwefror 22ain Mr Geraint Rees

Pwyllgor Eco yn derbyn y Faner Werdd

Eco

Llongyfarchiadau i Mrs Hale, Mrs Widgery
a’r Pwyllgor Eco am ein helpu ni i ennill y
Faner Werdd. Roedd Ceri Hughes a Rhys
Bebb wrth eu boddau gyda’r holl dystiolaeth
a’r gweithgareddau amrywiol roedd yr ysgol
yn eu darparu.

Cerddorfa

Ar Ragfyr 9fed cynhaliwyd ymarfer gyntaf
cerddorfa’r ysgol. Roedd dros 60 o blant yn
y gerddorfa, yn canu amrywiaeth o
offerynnau: ffidil, fiola, gitar, telyn,
recorder, pres ac offerynnau taro.
Arweiniodd Ms Sidn Jenkins (athrawes
peripatetic llinynnol yr ysgol) yr ymarfer

Ydych chi yn berchennog ty? Oes gennych chi blant?
Ydych chi wedi ystyried gwneud ewyllys?

City Legal

5 Gold Tops, Casnewydd, NP20 4PG

Cwmni lleol sydd yn cynnig cyngor cyfreithiol trwy gyfrwng

y Gymraeg.

o Ewyllys sengl am £50 + TAW

Ysgariad a chyfraith teulu
Cyngor methdalu

Cyfraith gorfforedig

Ffon: 01633 259 844

Prynu a gwerthu tai ac ailforgeisio

Eiddo masnachol a phrydlesau

citylegal

e-bost: annest.jones@citylegal.net

(gofynnwch am gyngor yn y Gymraeg)

gyda chymorth Miss Adams a Mr Jones, a
chanodd y gerddorfa “Jive” yn llwyddiannus
wedi awr o ymarfer. Mae’r ymarferion yn
mynd i barhau yn wythnosol y tymor hwn.

Gwasanaethau Nadolig

Perfformiodd Cyfnod Allweddol 1 a 2 eu
gwasanaethau Nadolig yng Nghapel Salem
eto'r flwyddyn hon. Diolch i’r rhieni am eu
cefnogaeth arferol, yn ogystal a’r Parch Peter
Cutts am ei gyfraniad. Perfformiodd y
Meithrin a’r Derbyn eu cyngerdd nhw yn
neuadd yr ysgol. Roedd y gwisgoedd yn
wych! Diolch i’r rhieni am baratoi’r holl
wisgoedd, yn ogystal ag i’r athrawon am eu
holl waith wrth baratoi’r plant.

Cor
Wedi wythnos brysur o wasanaethau
Nadolig, aeth coér yr ysgol i ganu mewn
cyngerdd yn Eglwys St JIoan yng
Nghaerdydd. Canon nhw’n arbennig o dda o
flaen eglwys lawn, a nifer o westai arbennig,
megis Lucy Cohen a Roy Noble. Ar ddiwedd
y tymor cawsom wybod bod y cor wedi
llwyddo ennill safle ym mhum cor terfynol
cystadleuaeth “Last School Choir Standing”
Real Radio. Ar 6l penwythnos prysur o
bleidleisio, (diolch i’r rhieni a’r athrawon!)
daeth y cor yn ail i Ysgol Gyfun Radyr yn y
gystadleuaeth. Yn ogystal, fe aeth y Cor i
gartref yr Henoed ar Ragfyr 17eg.

Neil Jenkins ’ Y
Ar y 9fed o Ragfyr,

fe groesawon ni Neil ’
Jenkins i’r  ysgol.
Dangosodd tlws ‘Y
Goron Driphlyg’ i'r
plant, a chawsant
gyfle i gael tynnu
llun gyda Neil
Jenkins.

Telynores 4
Mwynheuodd Cyfnod [ 4
Allweddol 1 a 2 ;
berfformiad  gwych

gan Glenda Clwyd y delynores. Fe ddysgodd
y plant am gefndir a nodweddion y delyn, yn
ogystal & gwrando ar amryw o ganeuon
cyfoes a chyfarwydd.

‘Cynllun Saff’

Mi fydd Blwyddyn 6 yn dechrau cynllun
‘Saft’” gyda PC Sidn Jones y mis yma.
Hoffwn estyn croeso mawr iddi, a bydd
Blwyddyn 6 yn siwr o elwa’n fawr o’r
sesiynau.

Clwb Carco

Croeso cynnes i bawb yn y Clwb Carco ar 61
ysgol Nos Lun tan nos Wener. Cysylltwch
a’r ysgol am fwy o fanylion.

Ymweliad y Cynghorydd David Stone
Pleser oedd croesawu’r Cynghorydd Stone
i’r ysgol dydd Mercher, 7fed o Ionawr pan
ddangosodd DVD 0’1 naid parasiwt.

Taith i India

Mae Mrs Morris a Mr Meredith yn ymweld
ag ysgolion yn India ar hyn o bryd.
Edrychwn ymlaen at glywed hanes y daith.



PONTYPRIDD

Gohebydd Lleol:
Jayne Rees

Jennie Owen, Treorci yn rhoi triniaeth
adweitheg i Shan Thomas, Graigwen yn
ystod noson Merched y Wawr

Merched y Wawr, Cangen Pontypridd.
Roedd y cyfarfod diwethaf yn llwyddiannus
iawn pan ddaeth tua 30 i wrando ar Jennie
Owen yn son yn frwd am driniacth
Adweitheg (Reflexology). Mae’n amlwg bod
ychydig o fwytho a thylino yn apelio at
ferched Pontypridd!!

Bydd y cyfarfod nesa yn Amgueddfa
Pontypridd nos lau, Chwefror 26ain am
7.30p.m. Dewch i ddathlu Gwyl Ddewi gyda
myfyrwyr Adran y Delyn, Coleg Brenhinol
Cerdd a Drama Cymru. Bydd cyfle i
gymdeithasu dros ddisgled a phice’ bach ar
ddiwedd y noson. Croeso i aelodau newydd
a hefyd i aelodau o ganghennau eraill o
Ferched y Wawr i’r noson hon. Am fwy o
wybodaeth cysylltwch & Jayne ( 405837).

Y Bois ar y Sgrin Fach!

Gwelwyd nifer o fechgyn yr ardal ar y teledu
yn ystod yr wythnosau diwethaf. Buodd
Huw Blainey a Steven Williams yn cystadlu
ac yn llwyddiannus yn ail rownd
“Pencampau” yn cynrychioli Ysgol Gyfun
Rhydfelen. Roedd Aneirin Karadog yn
cymryd rhan yn Mastermind Cymru (y
selebs!). Buodd Geraint Todd yn Tenerife yn
ffilmio “Meryl, Cheryl a Beryl” (Roedd e’n
ddigon call i beidio a gwisgo mewn drag!).
Ar raglenni Mastermind Plant Cymru
gwelwyd Ieuan, Arwel Brown ac Ethan
Brown.

Priodasau

Dymuniadau gorau i Ffion Griffiths, merch
Gwyn a Gwen, Maesycoed ar ei phriodas a
Chris o Gaerffili.

Ar ddiwrnod ola’r flwyddyn priodwyd
Claire Jones a Geraint Rowe yng Nghapel
Sardis. Mae’r ddau yn wreiddiol o
Bontypridd ond bellach yn gweithio ac yn
byw ym Mhrestatyn ers nifer o flynyddoedd.
Llongyfarchiadau hwyr ar enedigaeth mab i
chwaer Claire, Bethan a’i gwr - ganwyd
Tomos Ilan ychydig o fisoedd yn 6l. Mae’r
ddwy chwaer yn gyn ddisgyblion Pont Sion
Norton.

Cydymdeimlo

Estynnwn ein cydymdeimlad ag Alona a
Herbie Rees a’r teulu, Y Comin. Bu farw
brawd Alona, John Williams, Bow Street yn
ddiweddar.

Tafod EIlai

YSGOL GYNRADD
GYMRAEG EVAN
JAMES

Sioeau a gwasanaeth Y Nadolig

Cafwyd sioeau hyfryd gan blant y cyfnod
sylfaen yn neuadd yr ysgol. Canodd y plant
yn swynol a llefaru’n eglur ac roedden nhw
wedi gwisgo’n lliwgar iawn.

Roedd naws hyfryd i wasanaeth yr Adran
lau yn Eglwys Santes Catherine gyda phob
dosbarth yn cyfrannu eitem i stori’r Geni.
’Roedd y canu yn wych yn enwedig “Bwyd
i’r Byd ” a gyfieithwyd yn arbennig gan y
dirprwy Mr Nicholas Daniels. Diolch iddo
hefyd am gydlynu’r cyfan ac yn ystod y gan
yma cawsom gyfle i son am Tadeo
Mukonyezi, bachgen bach o Uganda yn
Affrica gafodd ei ddewis gan y Cyngor
Ysgol i’w noddi eleni trwy gyfrannu’r arian
fuasai wedi’i wario ar gardiau Nadolig. Bu
cdr bach hefyd yn canu rhai carolau yn yr
eglwys ar y Sul cyn Y Nadolig.

Chwefror 2009

Elusen y Maer

Bydd cyfle i gyfrannu at elusen leol y Maer
yn ogystal & noddi Tadeo. Daeth y Maer
Margaret Davies it ysgol i son am ei
helusen sef yr Uned Gofal Dwys i Fabanod
yn Ysbyty Brenhinol Morgannwg.

Canu Carolau

Cafwyd noson lwyddiannus o ganu carolau o
dan ofal y pennaeth Mrs. Moyra Greaney.
’Roedd y neuadd wedi’i haddurno’n hyfryd
gyda llusernau. Diolch i Mrs. Joan Dummer
am baratoi taflenni ac i Mr. Peter Greaney
am gyfeilio ar y noson ac mewn nifer o
gyngherddau adeg Y Nadolig.

Teithiau

Mwynhaodd plant dosbarthiadau 8 a 9 daith
i’r pentref Celtaidd yn Sain Ffagan.
Dysgodd y plant lawer am ffordd o fyw’r
Celtiaid a chael cyfle i ddysgu enwau’r
arteffactau; ac aeth y dosbarthiadau derbyn i
Barc Treftadaeth Y Rhondda i weld Sion
Corn. Cafodd 50 o blant yr Adran lau gyfle i
fynd i Eglwys Gadeiriol Llandaf eto i ymuno
4 phlant o ysgolion eraill i ganu carolau, ac
acth disgyblion yr Adran lau i weld
pantomeim “Lleu Llawgyffes” yn Nhreorci.

Gwasanaeth diwedd tymor

Yn ein gwasanaeth olaf cawsom gyfle i
ffarwelio a’r gofalwr Mr Keith Baldwin a
rhoi anrheg iddo i ddiolch am ei waith
diflino gyda gwén am dros un mlynedd ar
hugain. Talwyd teyrngedau i Mr Baldwin
gan Mrs. Greaney, Mr Colin Gregory (ar ran
y llywodraethwyr) a Mrs. Liz Henson (ar ran
y Gymdeithas Rhieni ac Athrawon) a bydd
colled fawr ar ei dl.

Teledu

Llongyfarchiadau i rai o gyn-ddisgyblion yr
ysgol fu ar gwisiau ar y teledu yn
ddiweddar : Arwel Brown ac Ethan Brown
ar raglen “Mastermind Plant Cymru” a Huw
Blainey a Steven Williams ar raglen
“Pencampau” — maen nhw wedi cyrraedd
rownd yr wyth olaf.

Newyddion
Dysgwyr
Morgannwg

Daeth tymor y Nadolig i ben gyda
gwasanaeth carolau hyfryd yng nghapel
Salem, Pentre’r Eglwys. Bu nifer o’n
dysgwyr yn cymryd rhan, - roedd cyflwyniad
llafar, cor o ddysgwyr lleol, cor clychau, a
bu nifer o ddysgwyr hefyd yn cyflwyno’r
carolau. Diolch o galon iddyn nhw i gyd ac i
aelodau capel Salem am ddarparu te a mins
peis ar ddiwedd y gwasanaeth ac mae’n
diolch yn arbennig i weinidog y capel, y
Parch Peter Cutts. Gwnaethpwyd casgliad ar
ddiwedd y gwasanaeth ac mae siec o £75
wedi cael ei hanfon at Dy Hafan.

Roedd ein taith gerdded yng ngwarchodfa
natur Cynffig yn hyfryd, ac er gwaetha
rhagolygon y tywydd cawson ni fore braf
iawn. Maria Lalic, cyn ddysgwraig yn y
ganolfan, oedd yn arwain y daith ac yn
ogystal a’r daith roedd hi hefyd wedi trefnu
cwis fer am Gymru ar ein cyfer. Cafwyd
llawer o siocled am ateb cwestiwn yn gywir
— dim rhyfedd fod pawb wedi mwynhau!
Roedd y daith fis Ionawr yn ardal Merthyr ac
er gwaetha’r tywydd oer daeth criw at ei
gilydd i gerdded ar hyd yr hen ffordd dram i
fyny at afon Glais a chlywed mwy am hanes
y diwydiant haearn yn y dref.

Bydd ein taith fis Chwefror yn mynd o
amgylch tref Pontypridd

Ar 0l gorffen y tymor dysgu ym mis
Rhagfyr aeth nifer ohonon ni lawr i’r BBC
yn Nghaerdydd ble cawson ni ginio hyfryd
cyn cael ein tywys o amgylch y stiwdio
newyddion gan Gari Owen, set Pobol y
Cwm a chael cyfle i sgwrsio gyda Hywel
Gwynfryn. Rhaid oedd cael llun o flaen y
Deri Arms. Lluniau ar dudalen 13.

Mae’r ddau glwb cinio wedi ail ddechrau’n
0l ac yn mynd o nerth i nerth felly cofiwch
bod croeso i chi ymuno & ni am glonc a

phryd.
Os hoffech unrhyw wybodaeth
ychwanegol cofiwch gysylltu;

smorgan2(@glam.ac.uk; 07990578407

Digwyddiadur
Canolfan Cymraeg i Oedolion
Morgannwg

Croeso i bawb

Chwefror 3. Clwb Cinio - 1 o’r gloch caffi
Just Because, Pontyclun

Chwefror 11. Bowlio 10 yn Nantgarw
(Merched y Wawr yn trefnu)

Chwefror 14. Clwb Cerdded - 10.30
Pontypridd

Chwefror 25. Clwb Cinio Pen-y-bont — 12
o’r gloch bwyty’r Tymhorau, Coleg Pen-y-
bont

Chwefror 27. Noson gymdeithasol - gwylio
gém rygbi Ffrainc/Cymru, cwis, bar, Geraint
Lovegreen — 8 o’r gloch yng nghanolfan
gydol oes Gartholwg

Chwefror 28 Sadwrn Siarad — 9.30-3.30
Coleg Pen-y-bont — bydd Bethan Gwanas
awdur ‘Dyddiadur Gbara’ yna 1.30 —3.30

Gohebydd Lleol:
Helen Prosser
671577
CYDYMDEIMLAD

Estynnir cydymdeimlad i Mrs Ann Owen, ei
gwr Jeff a’r teulu ar golli mam Jeff, Mrs
Mair Owen, ychydig cyn y Nadolig. Roedd
Mair Owen yn aelod gweithgar o’r gymuned
leol — yn ffyddlon yn Eglwys Dewi Sant ac
yn Undeb y Mamau. Cynhaliwyd ei
hangladd yn yr eglwys ddydd Llun, 22
Rhagfyr.

DIOLCH YN FAWR

Mae Mr D J Davies am ddiolch i bawb yn y
gymuned Gymraeg am eu cefnogacth a
chyfeillgarwch yn ystod ei salwch diweddar.
Braf iawn yw gallu dweud ei fod yn
gwella’n dda ac wedi dechrau mynd allan
eto, gan gynnwys ambell i fore Sul yng
Nghapel y Tabernacl.

GWOBR BERYL DAVIES

Un gymdeithas sy’n ffynnu yn Nhonyrefail
yw Prifysgol y Drydedd Oes (U3A). Mae’r
gangen yn un gref a chafwyd cyngerdd
Nadolig bendigedig yn Eglwys Dewi Sant
ychydig cyn y Nadolig. Ymhlith y mentrau
diweddaraf mae ‘Gwobr Beryl Davies’. Bu
Beryl yn bennaeth Ysgol Gynradd Tref-y-
Rhyg cyn ymddeol ac ers ei hymddeoliad y
mae wedi bod yn diddanu ac yn addysgu
plant Tonyrefail am eu hardal. Er mwyn
cydnabod ei chyfraniad, mae Prifysgol y
Drydedd Oes yn cynnig gwobr i blant ysgol
am ysgrifennu cerdd, stori neu draethawd ar
y thema ‘Tonyrefail’. Y mae cystadleuaeth
Gymraeg a Saesneg. Diolch i Brifysgol y
Drydedd Oes am annog ein plant i feddwl
am eu tref.

YSGOL GYNRADD
GYMRAEG
TONYREFAIL

Cyngherddau Nadolig
Cynhaliwyd tri chyngerdd ysgol eleni. Plant
dan 5 —Y Dyn Eira. Adran y Babanod —
Cerdyn Nadolig. Yr Adran lau — Dolig
Llawen

Bu pawb ond y plant dan 5 yn ddigon
ffodus 1 allu perfformio yn Eglwys Dewi
Sant. Diolch yn fawr i Ficer Ruth ac
aclodau’r Eglwys am eu parodrwydd i
gynnig yr eglwys yn flynyddol.

Panto Cymraeg

Aeth 130 o blant ac athrawon i Theatr y Parc
a Dar i wylio ‘Lleu” gan gwmni Mega ar
ddydd Mercher, 14 lonawr.

Beibl Chwilotwr

Mae’r Parch Carwyn Arthur yn ymweld a’r
ysgol y tymor hwn fel rhan o gynllun Beibl
Chwilotwr. Mae plant blwyddyn 4 a 5 wrth
eu bodd yn ei gwmni yn dysgu am yr Hen

Tafod EIlai

Anrhydeddu
Basil Davies
TR

Chwefror 2009

Mewn seremoni raddio ar Ragfyr 15fed,
gwnaed Basil Davies yn gymrawd Prifysgol
Morgannwg. Rydym yn ffodus iawn mai yn
ardal Pontypridd yr oedd yn gweithio a bu’n
allweddol yn y broses o ddysgu’r Gymraeg i

gannoedd o bobl yn ein cylch ni. Ceir isod
dyfyniad o’r hyn oedd yn rhaglen y
seremoni:

Cafodd Basil Davies yrfa faith a diwyd a
bu’n dysgu mewn ysgol uwchradd ac yng
Ngholeg Hyfforddi Athrawon Y Barri cyn
cael ei benodi’n Bennaeth y Gymraeg yn
Ysgol Glan Clwyd, yr ysgol gyfun gyntaf i
ddysgu trwy gyfrwng y Gymraeg.
Dychwelodd i Goleg y Barri ble dechreuodd
ar yrfa ddysgu doreithiog ar y cyd 4 Cennard
Davies ar un o’r cyrsiau dwysaf yn hanes
Cymraeg i Oedolion. Am dros chwarter
canrif arweiniodd a chyflwynodd Basil y
cyrsiau hyn, yn y Barri yn gyntaf ac yna yn
Nhrefforest. Penodwyd ef yn Brif
Ddarlithydd ac yn Arweinydd y Cwrs Dwys
ym Mhrifysgol Morgannwg am nifer o
flynyddoedd cyn ei ymddeoliad yn 2004.
Trwy gydol y cyfnhod hwnnw roedd yn Brif
Arholwr arholiad arloesol ‘Defnyddio’r
Gymraeg’ a ddatblygodd yn y pen draw i'r
gyfres o arholiadau cyfredol a weinyddir gan
Gyd-Bwyllgor Addysg Cymru ac sy’n rhan o
strwythur yr antur fawr o ddysgu’r Gymraeg.

Fel arloeswr ac arweinydd ym maes dysgu
Cymraeg 1 Oedolion, gwnaeth Basil Davies
gyfraniad enfawr yn ystod ei yrfa i addysgu
pobl Cymru. Cafodd gwaith ei fywyd
ddylanwad ar filoedd a chyfrannodd mewn
modd unigryw a pharhaol tuag at fywyd
diwylliannol, addysgol a chymdeithasol ei
wlad. Symbylodd nifer helacth o bobl i
ddysgu a defnyddio’r Gymraeg yn ogystal &
symbylu cenedlaethau o athrawon iaith yng
Nghymru i anelu at y safonau uchaf wrth
ymwneud &’r gwaith. Fel athro ymroddedig
ac ysgolhaig Cymraeg, ystyrir Basil Davies
gan lawer yn drysor cenedlaethol ac mae’n
addas ein bod yn anrhydeddu ei gyfraniad a
chydnabod yr enw da a roddir iddo ledled

Cymru.

Destament.

Cyngor Ysgol

Mae aelodau’r Cyngor yn brysur iawn y
dyddiau hyn yn holi plant yr ysgol am eu
syniadau ar sut i wella’r ysgol. Un syniad
poblogaidd yw rac beiciau. Syniad gwych —
cadw’n iach a pheidio 4 llygru’r amgylchedd
wrth seiclo i’t ysgol.

menter caerdydd

www.mentercaerdydd.org
029 20 56 56 58

Cynlluniau Gofal
Chwefror

Fe fydd 3 Cynllun Gofal yn rhedeg yn ystod
wythnos Hanner Tymor — Ysgol Treganna,
Ysgol Melin Gruffydd ac Ysgol y Berllan
Deg. Yn ystod yr wythnos, fe fydd Ilu o
weithgareddau difyr wedi’u trefnu a fe fydd
trip i’r sinema ar y dydd Mercher. Rhaid
cofrestru o flaen llaw. Am wybodaeth
cysylltwch 4 Gwyneth -
gwyneth@mentercaerdydd.org

Hanner Tymor

DISCO DISTAW
Nos Sadwrn, Chwefror 28
The Point, Sgwar Mount Stuart,
Bae Caerdydd
Drysau’n agor am 9pm
Disco Distaw Dwyieithog
Cyntaf Cymru!!
Tocynnau: £7 o flaen llaw £9 wrth y
drws.
Swyddfa Docynnau: 029 20 460873
www.thepointcardiffbay.com
Dewch i brofi noson mas
wahanol iawn!!!

Cwis Tafarn Cymraeg

Fe fydd cwis nesaf'y Fenter yn cael ei gynnal
Nos Sul, Chwefror 22 yn y Mochyn Du.
8pm. Croeso i bawb

Penwythnos Teulu i Langrannog
Ebrill 3-5, 2009

Penwythnos penigamp i’r teulu cyfan. Cyfle
i brofi llu o weithgareddau - sgio, merlota,
nofio, go-karts, beiciau modur, cwrs rhaffau,
trampolin, trip i’r traeth, taith gerdded, disco
a llawer mwy.... Addas i rieni Cymraeg a
Di-Gymraeg. Am fwy o wybodaeth,
cysyllltwch ag Angharad -
angharad@mentercaerdydd.org

Diwrnod Rygbi'r Teulw

14 Chwefror 2009
21 Mawrth 2009

Dewch i wylio’r gemau rhyngwladol
cartref gyda ffrindiau a mi wnawn ni
gadw’r pant yn hapus!
Hwyl i'r oedolion - bar, bwyd ysgafn,
Sgrin yn y bar.
Hwyl i'r plant - chwarae meddal,
Playstations, Wii, Castell neidio, Cornel
celf, Peintio gwynebau

Canolfan Hamdden Pentwyn

15.30 - 18.30. £3 y person (gan
gynnwys plant a babis).

Clwb Cloncan.

Ydych chi’n chwilio am rywle lle gallwch
fynd am “glonc” tra bod y plant yn
chwarae’n ddiogel mewn naws Cymraeg ?
Ydych chi, neu rywun chi’n adnabod yn
ystyried addysg Gymraeg i’ch plant neu
eisiau gwybodaeth am eich Cylch Ti a Fi
neu’ch Cylch Meithrin lleol? Croeso i chi
ddod i’n clybiau anffurfiol newydd i rieni
ardal Rhondda Cynon Taf. Mae 'na ddau
Glwb Cloncan yn rhedeg yn wythnosol ar
hyn o bryd. Y cyntaf yng Nghanolfan yr
Urdd, Stryd y Gwynt, Aberdar sy’n cael ei
chynnal thwng 1.30 a 3.00 bob dydd Llun,
a’r llall yn yr ystafell gyfarfod ger y caffi
yng Nghanolfan Garth Olwg, Pentre’r
Eglwys rhwng 1.30 a 3.30 bob dydd
Mercher. Os hoffech fwy o fanylion am
eich Clwb Cloncan lleol, cysylltwch a
Vicky Pugh ar 07500 878289 neu
swyddfa’r Fenter ar 01443 407570.

Drama-Dar- Cynllun Drama Newydd yn
Aberdar

Mae’r Fenter yn cynnal cynllun drama
Cymraeg yn ardal Aberdar ar hyn o bryd.
Cynhelir y cynllun yng Nghanolfan
Cwmamam ac mi fydd yn agored i
ddisgyblion Ysgolion Cynradd yr ardal ac
mi fydd mewn 2 sesiwn awr yn cychwyn
am 4.00 y.h. Mi ddechreuodd ar Nos Lun,
Ionawr 12fed 2009 ac mi fydd yn rhedeg
tan yr Haf ( gyda thoriadau adeg gwyliau
ysgol). Mae ychydig o le ar 6l ar y cwrs,
felly os oes gennych ddiddordeb i'ch
plentyn fynychu'r cynllun, cysylltwch a'r
Fenter ar 01443 40 75 70. Hefyd gallwch
chi ofyn am fanylion pellach ar e-bost :
prifswyddog@menteriaith.org

Tafod EIlai

Cynllun Addysg
Gymraeg

Chwefror 2009

Mae Cyngor Sir Rhondda Cynon Taf
wedi paratoi Cynllun Addysg Gymraeg
sy’n egluro sut y bydd y Cyngor yn
darparu gwasanaethau addysg yn y
Gymraeg ac yn ddwieithog. Mae modd
gweld copi o’r Cynllun Drafft a
chyflwyno sylwadau drwy wefan y
Cyngor, www.rhondda-cynon-
taf.gov.uk, neu mae modd mynnu copi
caled o’r cynllun draft yn rhad ac am
ddim trwy gysylltu & Keith Davies,
01443 744084.

Mae’r ymgynghoriad yn parhau hyd
13 Chwefror 2009 ac mae angen anfon
unrthyw sylwadau i Mr Gareth Rees,
Cyfarwyddwr Gweithredol vy
Gwasanaeth Addysg, Ty Trevithick.
Abercynon. C45 4UQ.

CLWB RYGBI TAG
Bechgyn a Merched
Blwyddyn I &2

Pob Nas Wener, 5.00 - 5.50pm

CLWB PEL DROED

Bechgyn a Merched
Blwyddyn 3. 4.5 & 6

Pob Nos Wener, 6.10 - 7.00pm

é&&

Sgiliau Newydd

Cwrdd i Ffrindiau

Cymdeithasu

Cyffrous, Hwylus a Diogel

Canolfan Dysgu Gydol Oes Garth Olwg

& 07986 177008

Riondda Cynon Taf

Cynllun Drama Bigfoot yn Gartholwg

Yn ychwanegol i’r uchod, mae Academi
Drama Gymraeg Bigfoot hefyd yn cael ei
gynnal ar hyn o bryd yn Theatr Garth Olwg,
Pentre’r Eglwys. Mae’r sesiynau’n cael eu
cynnal rhwng 4.30 a 6.00 bob nos Fercher.
Am fwy o fanylion cysylltwch & :
simon@bigfoot-theatre.co.uk

Neu cysylltwch & swyddfa’r Fenter

Datblygu Sustem e-chlysur y Fenter !
Dyn ni’n gobeithio ychwanegu yn
sylweddol at ein basdata o gyfeiriadau e-
bost pobl sydd yn awyddus i dderbyn
gwybodaeth am weithgareddau’r Fenter a
mudiadau Cymraeg eraill o gwmpas
Rhondda Cynon Taf. Os hoffech chi
gofrestru, mi allwch wneud ar y wefan:
Cliciwch ar Gwasanacthau ac wedyn
cliciwch ar Cofrestru e-bost. Neu os oes yn
well ‘da chi, anfonwch e-bost at:
prifswyddog@menteriaith.org gan nodi
eich dymuniad.

Clwb Pél-droed a Rygbi Tag Newydd
Mae Sgorio '58 yn cynnal Clwb Chwaraeon
cyffrous ar 6l ysgol i ddisgyblion ysgolion
cynradd Cymraeg. Mae’r Clwb yn cael ei
gynnal yn wythnosol bob nos Wener ar yr
amseroedd canlynol : 5.00 - 5.50pm: Rygbi
TAG Derbyn, B1 a B2. Yn y gampfa, Garth
Olwg.

Nos Wener: 6.10 - 7.00pm: Pél droed: Bl
3 &4+ Bl15 & 6. Astroturf, Garth Olwg.

Ydych chi’n
newydd ?
Ydych chi'n fudiad gwirfoddol neu’n
fudiad sydd yn cynnal gweithgareddau neu
wasanaethau drwy gyfrwng y
Gymraeg? Mae na ofod ychwanegol ar gael
yn swyddfa newydd y Fenter ym
Mhontypridd ar eich cyfer chi felly. 2/3
ystafell ar gael, gwres canolog a thelerau
rhesymol. Cysylltwch a swyddfa’r Fenter
ar 01443 40 75 70 am sgwrs anffurfiol neu
am fanylion pellach.

chwilio am swyddfa

PENTYRCH

Gohebydd Lleol:
Marian Wynne

Genedigaeth

Llongyfarchiadau gwresog i Bethan a Jamal
Karroumi, Bronllwyn, ar enedigaeth Leila,
chwaer fach i Mali a Cadi sy’n ddisgyblion
yn Ysgol Gynradd Creigiau. Pob dymuniad
da iddynt fel teulu.

Clwb y Dwrlyn

Bu cyfnod y Nadolig yn gyfnod prysur iawn
i’r gymdeithas. Cafwyd noson hwyliog o
wledda a chymdeithasu yn y King’s.
Casglwyd £100 1 Ysgol Craig y Parc wrth
fynd o gwmpas y pentre’ yn canu carolau a
chafodd y plant gwmni Sion Corn ar
ddiwedd y daith yn y King’s. Yna ar ddydd
Gwyl San Steffan aeth criw da i gerdded er
mwyn cyfiawnhau bwyta rhagor o fins peis!
Aeth yr hen Fari Lwyd ar daith hefyd i
ysgolion Creigiau a Santes Tudful a chael
croeso mawr yn y ddwy ysgol.

Dyweddiad

Llongyfarchiadau i Llio Penri, Pantbach, ar
ei dyweddiad & Mark Ellis, Y Fenni, Nos
Galan, yn Fenis.

Y Rifiw

Unwaith eto ‘roedd Neuadd Pentyrch yn
llawn ar gyfer Rifiw Clwb y Dwrlyn. Erbyn
hyn, lledodd yr hanes am Iwyddiant y noson
fawr a mentrodd sawl “dieithryn” (heb son
am y Tywysog!) i’n plith er mwyn cael
rhannu yn y mwynhad. Da hefyd oedd gweld
cymaint o blant yno yn cyd ganu a
chwerthin heb sén am godi ofn ar y tadau
dewr a geisiodd ganu’r Haka!

‘Roedd pawb yn edmygu acen Ffrengig
Hercule Poirot a chafwyd trafferth i adnabod
y delynores ifanc ddeniadol! Unwaith eto
daeth rhwystredigaeth wrth y til electronig
yn Tesco! A oes unrhyw aelod yn mentro
i’'w ddefnyddio? Gwelwyd doniau Ifan y
tafleisiwr wrth i’w ffrind Llew Llwydrew
gyfansoddi cerdd ar gyfer ambell un yn y
gynulleidfa. Pwy wraig na fyddai’n falch o
gael ei chyfarch, “Ti yw fy salad!”

Efallai y bydd yna barti llefaru o ferched
hyn, heini yn cystadlu yn Eisteddfod yr
Urdd, a Chér Y Ddafad Ddu yn y Bala, er
bod “cythraul y cystadlu bron & llethu eu
calonnau!”

Daeth y mor ladron wedi “eu breichio hyd
eu dannedd” ( deall?) i godi ofn arnom. Ond
‘roedd Madam Dwrlyn yn ffyddiog bod
amser gwell i ddod wrth geisio rhagweld
digwyddiadau 2009, er bod y bancwyr yn eu
siwtiau llwyd yn llawn gofid a gwae wrth
drafod effaith y dirwasgiad ar enwau llefydd
cyfagos. Ydych chi'n gwybod ble mae
Casail-law? A phwy na allai gydymdeimlo &
throeon trwstan Mr. A. Dai Ladwr druan?

Bu’n noson gofiadwy. Diolch i bob un o’r
perfformwyr brwdfrydig a thalentog, ac i
Siwan Rhys am gyfeilio. Ond unwaith eto
diolch yn arbennig i Margaret ac Ifan
Roberts am eu holl waith yn creu noson
mor ddifyr. Lluniau ar dudalen 4.



Croeso mawr 1 blant bach newydd y
Feithrinfa sydd wedi ymuno & ni ar 6l y
Nadolig. Mae’n braf eu gweld wedi
ymgartrefu mor dda.

Croeso cynnes i Miss Jenkins sydd wedi
dod i Ddosbarth 1 fel myfyrwraig. Fe fydd
plant y dosbarth yn Iwcus iawn o gael ei
chwmni am 10 wythnos.

Mae plant y dosbarth hefyd yn falch iawn
o gael Caleb nol gyda hwy wedi iddo dorri ei
arddwn. Croeso ndl Caleb!

Fe ddaeth ymwelydd go arbennig i’r ysgol ar
y 15fed o Ionawr - y Fari Lwyd! Esboniodd
Mrs Haulwen Hughes ychydig am ei hanes
a’i chefndir i ni. Arferai’r Fari gael ei chario
o dy i dy ar ddiwrnod yr Hen Galan, sef,
Ionawr y 13eg. Nid curo ar ddrysau y byddai
hi ond ar ffenestri’r tai. Gwilym Preest
gafodd ei ddewis 1 fynd o dan y Fari a’i
chario - roedd tipyn o bwysau iddi meddai

Tafod EIlai Chwefror 2009

Gwilym! Rhys Lynch oedd y Sarjant a
fyddai’n tywys y Fari ar ei thaith a Gwen
Roberts a Katie Hully oedd yn dilyn yn
canu’r carolau. Roedd yn dipyn o olygfa!
Diolch Mrs Hughes am ddod a’r Fari i'r
ysgol ac am ein dysgu amdani.

Bu Dosbarthiadau 5 a 6 yn Techniquest yn
ddiweddar er mwyn dysgu mwy am eu
thema sef, Y GOFOD. Roedd hi’n agoriad
llygad cael mynd i’r planetariwm ac edrych
tua’r nenfwd dywyll ar y sér a’r planedau.
Bu hi’n drip gwerth chweil.

Bu hi’n brofiad gwerthfawr i ddisgyblion
Blwyddyn 6 hefyd i gael mynd i “CRUCIAL
CREW” yn Nhrefforest. Fe ddysgodd y plant
lawer am sut i gadw’n ddiogel mewn pob
math o sefyllfaoedd - ar y ffordd fawr, yn y
cartref, ar safle adeiladu, wrth orsafoedd
pwer, ar lan y moér a.y.b. Roedd neges
bwysig yno hefyd am ba mor beryglus yw hi
i gario cyllell - agorwyd sawl llygad pan
glywodd y plant ei bod hi’n bosib cael eich
carcharu am bedair blynedd ond am gario
cyllell!

Llongyfarchiadau i Rhys Lynch, Dylan
Jones, Jessica Newsway a Sam Curwen am
ennill rownd gyntaf Cwis Diogelwch y

Ffordd Fawr i ysgolion cynradd Caerdydd.
Dalier ati - mae pedair rownd ar 61!

Fe gawsom ni i gyd newyddion da ar
ddechrau’r flwyddyn pan glywsom ni am
enedigacth loan — mab bach Miss Smith!
Llongyfarchiadau mawr! Rydym yn edrych
ymlaen at gael gweld Miss Smith ac at gael
cyfarfod Ioan yn fuan.

Tra bo Miss Smith ar gyfnod mamolaeth,
Ms. Devonald sy’n dysgu’r dosbarth. Croeso
mawr!

Gwahoddwyd Cor yr ysgol i ganu yng
Ngwasanaeth Carolau’r BBC yn Neuadd
Dewi Sant ar fore Sadwrn, Rhagfyr 13eg. Bu
aelodau o Gorws y B.B.C. yn yr ysgol ar
sawl achlysur i helpu gyda’r paratoadau a
bu’r plant lawr yn stiwdios y B.B.C yn
ymarfer hefyd. Ar y dydd fe roddodd y plant
berfformiad gwych. Llongyfarchiadau mawr
iddynt! Darlledwyd y gwasanaeth ar “B.B.C.
Radio Wales” dwywaith dros Wyl y
Nadolig.

Fe gawsom gyfres o gyngherddau Nadolig
llwyddiannus iawn yn yr ysgol hefyd eleni
eto, ac roedd hi’n fraint gallu cyflwyno siec
0 £900 i Mrs. Weir ar ran elusen Tenovus yn
ein gwasanaeth olaf ar ddiwedd y tymor.

. »

Sawl
yma?

wyneb bach sydd

Cofiwch ei bod hi'n
ddiwrnod crempog ar ddydd
Mawrth Chwefror 24.
Mwynhewch!

Beth am i chi geisio gorffen
y dyn eira isod?

Atebion i: Croesair Col

34, Pen Bryn Hendy, Yr Encil, Meisgyn, Pontyclun. CF72 8QX

erbyn 15 Chwefror 2009

Ar Draws

8. Sioe ar lwyfan (5)

9. Bwlch gwynt (7)

10.Mae gormod o unrhyw beth yn
ddrwg (dihareb) (3,2,3,1,3)

12. Llond sach (3)

13. Ddim yn agos (3)

17. Swn bran (5)

18. Hutyn (5)

19. Dicter (3)

20. Edrych! (gogledd) (3)

26 a2l ilawr. Mae ateb i1 bopeth

(dihareb) (3,3,2,3,5)

28. Ymsuddo (7)

29. Peth i fesur cerrynt trydan (5)

I Lawr

Ansoddair (5)

Adeilad lle mae glanhau gwlan (5)
Cedowrach (8)

Yr Arglwydd (5)

Daear (4)

Plygu (5)

. Ysgyrion (5)

11. Clod (3)

12. Lle i nofio (3)

14. Rhannau o drigain o funud (8)
15. Epiliaid y fuwch (3)

16. Coed cnau (3)

21. Gweler 26 ar draws

22. Gallu i barhau (5)

23. Bwecl (5)

24. Gallu (5)

25. Offrwm (5)

27. Ceftyl ifanc (4)

GILFACH GOCH

Gohebydd Lleol:
Betsi Griffiths

Os nad yw hi'n rhy hwyr Blwyddyn
Newydd Dda i Bawb.

DOSBARTH GWNIO

A CHREFFTAU

Llongyfarchiadau i ferched y Dosbarth
Gwnio a Chrefftau a fu wrthi yn gweu
hosanau Nadodig ac yn gwneud blychau
a'u llenwi 4 losin i'w gwerthu er budd
Ty Hafan gan godi elw o £1370. iT
Hosbis. Fe garai't merched ddiolch yn
fawr iawn i'r rhai a fu mor barod i
brynu'r nwyddau a diolch arbennig i'n
cyfeillion a fu mor garedig yn eu
gwerthu.

CYMDEITHAS HANES

Mae Cymdeithas Hanes wedi ei ffurfio
dan nawdd Cymunedau'n Gyntaf yn
Evanstown. Amcan y Gymdeithas fydd
cofnodi pethau sydd heb eu cofnodi yn y
llyfrau sydd wedi eu hysgrifennu am
hanes Gilfach. Bydd y Gymdeithas yn
cyfarfod yn y Ganolfan Gymunedol
prynhawn Dydd Llun olaf pob mis o 2
tan 4 o'r gloch. Croeso Cynnes i bawb.
Mae'r Gymdeithas yn awyddus iawn i
gael hen luniau a lluniau o
ddigwyddiadau diweddar. Gwneir
Ilungopi ohonynt yn syth a bydd dim
perygl o gwbl i lun fynd ar goll.

Y SPARTANS

Mae Cymdeithas y Spartans wrthi'n
paratoi ar gyfer ymweliad eu ffrindiau o
Ffrainc ym Mis Awst. Bydd y cyfarfod
nesaf yn arbennig oherwydd hwn fydd y
30ed tro i'r cyfeillion gyfarfod.
Meddyliodd neb, pan ddaeth criw o
fechgyn ifanc o Ffrainc i chwarae gém
cyfeillgar o bél-droed yn 1979 vy
byddai’r cyfeillgarwch wedi parhau am
30 mlynedd. Mae'r Gymdeithas yn
edrych ymlaen at roi croeso arbennig i'w
cyfeillion o Montsoreau, pentref ar lan
yr Afon Loire fis Awst nesaf.

MARWOLAETH

Roedd pawb yn flin iawn i glywed am
farwolaeth Mr Dewi Bonner un o blant
Gilfach. Aeth i Ysgol Ramadeg Cwm
Ogwr cyn dyddiau Ysgol Ramadeg
Tonyrefail. Wedi dyddiau Coleg bu'n
dysgu yn Llundain cyn dod nél i Ysgol
Hendreforgan. Symudodd i fyw i
Donysgyboriau pan ddaeth yn Brifathro
i hen Ysgol Castellau. Anfonwn ein
cydymdeimlad at ei blant Ann, Elinor a
David a'u teuluoedd.



Croeso

Croeso mawr 1 Miss Leigh Davies,
cynorthwyydd newydd yn y dosbarth
Meithrin. Mae’r plant wedi gwirioni arni’n
barod. Croeso hefyd i Carrie Griffiths,
disgybl blwyddyn 12 Ysgol Gyfun
Gartholwg sydd ar brofiad gwaith yn yr
ysgol am wythnos.

Clybiau

Mae amryw o glybiau newydd yn yr ysgol y
tymor yma.

Nos Lun — clwb rygbi.

Nos Fawrth - clwb cyfrifiadur.

Nos Fercher — clwb hoci.

Nos lau — Urdd / Eisteddfod.

Bws Cerdded

Fel rhan o ymgyrch Ysgol Iach bydd y bws
cerdded yn dechrau o’r Swyddfa Bost yn y
Beddau pob Dydd Gwener am 8.30. Mae’n
braf gweld y plant yn cerdded i’r ysgol. Da
iawn chi a daliwch ati.

Ymweliadau

Llancaiach Fawr

Aeth plant Blwyddyn 4 ar ymweliad a
Llancaiach Fawr er mwyn profi ychydig o
fywyd y Stiwartiaid. Roedd y plant a’r
athrawon yn edrych yn hyfryd yn eu
gwisgoedd.

Hyrwyddo Hylendid yn yr ysgol

Daeth Mrs. Natalie O’Dell sydd yn nyrs yn
ysbyty Brenhinol Morgannwg, ac sydd hefyd
yn un o famau’r ysgol, i dreulio’r diwrnod
yn ysgol Castellau gyda’r plant. Bwriad yr
ymweliad oedd hyrwyddo hylendid ymhlith
y plant a phwysleisiodd bwysigrwydd
golchi’r dwylo’n fanwl.

Cynllun Saff

Hefyd, fe ddaeth un o ymwelwyr cyson yr
ysgol unwaith eto 1 gyflwyno’r Cynllun Saff
gyda phlant blwyddyn 6. Diolch yn fawr
unwaith eto i P.C. Sian Jones.

Pentre’ Celtaidd Sain Ffagan

Fel rhan o waith Hanes y tymor aeth plant
blwyddyn 3 ar ymweliad a’r pentref Celtaidd
a chafwyd hwyl wrth fynychu gweithdai
yno.

Canolfan y Mileniwm

Aeth Blwyddyn 4 a rhai o ddisgyblion
Blwyddyn 5 a 6 ar ymweliad diddorol iawn
a’r Ganolfan i wrando ar gerddorfar B.B.C.

Yna trefawyd gweithdy iddynt yng
nghanolfan yr Urdd.
Daeth ‘Robot Kid’, gweithdy o’r

‘Partneriacth Busnes ac Addysgol, i’r ysgol
ar ddiwedd mis lonawr ac roedd plant yr
Adran lau wrth eu bodd yn dysgu am Y Byd
a’r Tu Hwnt.

Bws Cerdded

Mr. Nigel Thomas

Mr. Nigel Thomas

Daeth Mr. Nigel Thomas,
Llywodracthwyr Castellau i siarad &
blwyddyn 5 a 6 am feithrin sgiliau sut i fod
yn llwyddiannus mewn busnes.

Cadeirydd

Diwrnod Agored Edwards

Cafwyd prynhawn arbennig yn niwrnod
agored cwmni bws Edwards yn Llanilltud
Faerdref. Gwahoddwyd cor yr ysgol i ganu
yn ystod y prynhawn a mawr oedd y cyffro
pan ddaeth prif hyfforddwr tim Rygbi
Cymru, Mr Warren Gatland i dynnu llun
gyda’r cor. Diolch i gwmni Edwards am y
gwahoddiad a’r croeso. Llun ar dudalen 13.

Ysgol y Dolau

Ffair Nadolig

Cawsom noswaith fendigedig ar gyfer ein
ffair Nadolig. Roedd yna lawer i wneud a
gweld gyda nifer helaeth o stondinau -
cacennau, gemwaith, peintio wynebau, creftt
a llawer mwy. Cynhaliom ni ocsiwn i godi
arian gyda nifer fawr o wobrau yn y raffl.
Daeth Sion Corn i weld y plant a dymuno
Nadolig Llawen iddyn nhw ac addo dod i’w
gweld os oedden nhw’n dda. Diolch i bawb a
roddodd help llaw a chyfrannu at greu ffair
lwyddiannus unwaith eto.

‘Talent Dolaw’

Cynhaliodd yr adran lau sioe dalentau lle'r
oedd siawns i sér y dyfodol rannu a dangos
eu talent i bawb. Roedd nifer o dalentau yn y
sioe 0 ganu a dawnsio i feimio i grwpiau pop
a jocs. Cawsom ddiwrnod o hwyl a da iawn
i’r deg act aeth ymlaen i’r sioe derfynol a
chystadlu i ennill y wobr gyntaf.

Cyngherddau Babanod

Cawsom ddau berfformiad gwych eleni gan
yr adran fabanod — ‘The First Christmas’ a
‘Dolig y Dalecs. Gweithiodd y plant yn
galed iawn i ddysgu’r caneuon a’r geiriau i’r
ddwy stori. Roedd pob cyngerdd yn orlawn.
Hoffen ni ddiolch i’r rthieni am eu
cefnogaeth ac am y gwisgoedd bendigedig.

Gwasanaeth Carolau Cristingl

Cynhaliodd yr adran lau Wasanaeth Carolau
Cristingl yn Eglwys Llanharan i ddathlu’r
Nadolig. Cawsom wasanaeth hyfryd -
carolau traddodiadol a chyfoes, hanes ac
ystyr y Cristingl, yn ogystal a
pherfformiadau gan delynorion, band pres
a’r cor. Diolch yn fawr i’r parchedig ‘Babs’
am adael i ni ddathlu mewn lle arbennig
iawn.

GORYMDAITH
GENEDLAETHOL
GWYL DDEWI !

Mae pobl o Gymru gyfan yn cael eu
hannog i gymryd rhan mewn cyfres o
ddigwyddiadau i1 ddathlu Dydd Gwyl
Dewi yng Nghaerdydd. Bydd
Gorymdaith, &'t neges 'Caru Cymru?
Dewch i Ddathlu!" yn digwydd ym
mhrifddinas Cymru i ddathlu nawddsant
y wlad ar Fawrth laf. Daeth dros 8,000
i orymdeithio yn 2008 a gobeithiwn gan
fod Mawrth 1 ar ddydd Sul eleni, y bydd
hyd yn oed mwy yn cymryd rhan yn
2009 i ddangos eu balchder o fod yn
Gymreig a dathlu treftadacth a hanes
unigryw'r wlad.

Bydd y diwrnod o ddigwyddiadau yn
dechrau am Ipm wrth risiau Amgueddfa
Genedlaethol Cymru gyda seremoni
agoriadol fer, cyn i'r Orymdaith
gychwyn am 1.15pm. Bydd yr
Orymdaith yn gorffen wrth y Senedd tua

Gwefannau
Cymraeg

www.cymorth.com
www.gwefan.org
www.tafelai.com
www.cwlwm.com
www.tabernacl.com
www.menteriaith.org
www.gwe-bethlehem.org
www.urdd.org
www.mentercaerdydd.org
www.bwrdd-yr-iaith.org

2.15pm. Bydd nifer o fandiau'n cymryd
rhan yn yr Orymdaith gan gynnwys
bagad o Lydaw.

Daw'r diwrnod o ddathlu i ben gyda
Noson Lawen yn Nhafarn y "Mochyn
Du", Clos Soffia, am 7.30 o'r gloch.

Ewch ar y we i1 ddangos eich
cefnogaeth ac am ragor o wybodaeth -
www.gwyldewi.org

Lluniau o’r Ffair Nadolig, y
Gwasanaeth Cristingl
a *Talent Dolaw’.

ol

Dysgwyr Canolfan
Morgannwg ar Daith
Gerdded yng
ngwarchodfa natur
Cynffig

ac ar set Pobl y Cwm.

NGHLWB Y BONT, PONTYPRIDD
o t‘e,.e NOS WENER, 6°° O FAWRTH 8.00PM

croeso cynnes | bawb




CREIGIAU

Gohebydd Lleol:
Nia Williams

Y Cynghorydd Sheila Dafis

Dymuniadau gorau i Sheila Dafis wrth iddi
ymgymryd &’ 161 newydd fel cynghorydd ar
Gyngor Cymuned Pentyrch. Cynrychioli
Creigiau fydd Sheila ac mae’n olynu y
Cynghorydd hynod weithgar Delme Bowen,
fydd yn cael ychydig mwy o amser i
ganolbwyntio ar faterion sirol a
chenedlaethol. Diolch i’r Cynghorydd Jeff
Canning am ei waith yntau ar y cyngor dros
y blynyddoedd. Pob dymuniad da iddo yntau
wrth iddo ymddeol 0’1 waith fel cynghorydd
cymuned. Mae yma ‘oleuni’ bellach yn
coffau ymdrechion dygn Delme a’i dim —
drigolion Creigiau — pwy na all
werthfawrogi y rhes o oleuadau stryd
newydd sy’n rhedeg i lawr o gyfeiriad yr
ysgol at Heol Ty Nant?

Y Cynghorydd Delme Bowen

Etholwyd y Cyng. Delme Bowen yn aelod
gweithredol Traftig a Thrafnidiaeth Cyngor
Sir Caerdydd yn dilyn yr etholiad lleol
llwyddiannus. Mae ef a’r Cyng. Neil
McEvoy yn rhan o’r glymblaid newydd sydd
bellach yn rheoli’r Cyngor Sir. Mae Neil yn
arwain grwp newydd y Blaid sydd yn
cynnwys saith o gynghorwyr ac mae Delme
yn gadeirydd ar y grwp. Llongyfarchiadau
mawr a phob dymuniad da wrth i’r gwaith da
barhau.

Cydymdeimlwn ...

... yn ddiffuant gydag Enid a Brian Davies,
Kate, George a Lee wrth iddynt
golli Mam, Mam-gu a hen fam-gu arbennig
iawn ddechrau’r flwyddyn. Gwraig a’i
gwreiddiau’n ddyfn yn ei milltir sgwar, sef
Pontarddulais, ydoedd Mrs Nalda Rees, mam
unigryw Enid. Cafodd fyw naw deg a dwy o
flynyddoedd 1llawn a chynhyrchiol.
Rhoddodd ei chyfan i’w bro a’i theulu. Bu’n
weithgar mewn amryfal gylchoedd — ei
heglwys, ei chor, sef Cor Pensiynwyr y
Bont, yr Eisteddfod ac elusennau megis
Tenovus. Bu’n ysgrifenyddes pwyllgor
carnifal yr Hendy a’r Bont ers ei sefydlu
ddeugain mlynedd yn 06l. Fe’i
hanrhydeddwyd &’r MBE am ei gwaith di-
flino i’w chymdeithas ddeng mlynedd yn 6l.
Gwelir ei cholli gan lawer yn ei bro ac yma
yn ardal Creigiau lle roedd gymaint rhan o
fywydau Brian, Enid, Kate, George a Lee.
Cynhaliwyd yr oedfa i gofio’'n dyner am
Nalda yng Nghapel y Triniti, Pontarddulais
lle daeth cannoedd ynghyd. Darllenwyd
adnodau o Lyfr y Corinithiaid gan George ac
fe adroddodd Kate englynion o waith y
prifardd Mererid Hopwood yn deyrnged.
Wele un ohonynt:

Mae ein hemyn ni yma — yn diolch
I Ti Dduw am Nalda,
Mwy na dim am gwmni da
A gwynfyd cdan Ogwenfa.

CROESO

Mr Evans! Gyda’r flwyddyn ysgol newydd
yn dechrau roedd hi’n gyfle hefyd i
groesawu Dirprwy newydd yr ysgol, Mr
Mathew Evans. Mae Mr Evans wedi bod yn
Bennaeth Cynorthwyol yn Ysgol Gyfun
Plasmawr, Caerdydd am wyth mlynedd.
Mae wedi ymgartrefu yn gyflym yn ein plith
ac rydym i gyd yn edrych ymlaen i
gydweithio gydag e wrth i’r ysgol symud
ymlaen i gyfnod newydd a chyffrous yn ei
hanes.

Taith Blwyddyn 7 i Bayeux

Roedd hi’n ddiwrnod cynhyrfus yn yr Ysgol
y diwrnod hwnnw oherwydd roeddem ni’n
dechrau ein taith o’r Ysgol i Bayeux am
hanner awr wedi pump y nos. Cyrhaeddom
nit fferi am chwarter wedi un ar ddeg.
Roedd pawb yn gyffrous iawn. Ar y fferi
roedden ni’n crwydro am ychydig ac wedyn
roedd y golau wedi pylu - arwydd i bawb
gysgu!

Dihunom ni am bump o’r gloch y bore i
fwynhau brecwast hyfryd yn Ffrainc.
Wedyn aethom ni i weld brithlen Bayeux ac
ymwelon ni ag eglwys Gatholig hardd iawn.
Cawsom gyfle i siopa hefyd! Roedden ni
nol ar y llong am saith o’r gloch a buom yn
gwylio ffilmiau a chrwydro tan i ni gyrraedd
nol.

Taith flinedig ond wir gwerth pob munud!
Diolch i’r athrawon oedd yn ddigon dewr i
fynd 4 ni dros nos!!

Jamie Harries ac Eli Carter, Blwyddyn 7

Llongyfarchiadau ...

. 1 Daniel Calan Jones ar basio arholiad
gradd 1 ar y drymiau. Diolch i Dan Rochford
am ei ddysgu.

Cylch Meithrin Creigiau

Mae staff newydd yn y Cylch erbyn hyn.
Emma Davies yw'r arweinydd newydd a
Kella Thomas yn ddirprwy iddi. Mae'r ddwy
yn brofiadol iawn a't ddwy yn gyn-
ddisgyblion ysgol Gyfun Llanhari.

Cwis Gwyl Ddewi

Mae cwis Gwyl Ddewi y Cylch Meithrin
eleni ar nos Wener Mawrth y 6ed. Croeso
cynnes i bawb, a dylai fod yn noson llawr
hwyl gyda Rhian Horsey fel cwisfeistres.
Cynhelir y cwis yn Neuadd yr Eglwys,
Creigiau i gychwyn am wyth o’r gloch.

CD Newydd Catsgam!

O’r diwedd! Mae hi allan! CD ddiweddara
Catsgam. Dyma’r bedwaredd cryno-ddisg
i’w rhyddhau gan Catsgam — ond mae ‘na
ddeng mlynedd wedi pasio ers yr un
ddiwethaf! Catrin Brooks, Y Teras, yw prif
leisydd y grwp ac mae ‘na ganeuon arbennig
o dda ar y CD. Llongyfarchiadau a phob
hwyl ar y gwerthiant.

Rowena, Rhys a Gwenan

Taith yr Urdd i Batagonia 2008

21/10/08 — 02/11/08

Trefnodd yr Urdd daith i un ar hugain o bobl
ifanc o saith ysgol gwahanol o Gymru, i
ymweld a’r Wladfa eleni. Ymwelon ni ag
ysgolion lleol a chymdeithasau Cymraeg, i
ddangos fod y frwydr dros yr iaith yn gryf,
ac yn parhau ndl yng Nghymru.

Ymwelom a Gorsedd y Wladfa. Gwelsom
forfilod yn Peninisula Valdes a
Phorthmadryn. Cymeron ni ran yn
Eisteddfod Trelew ac aethom i wasanaethau
yng Nghapel Bethel y Gaiman a gwelsom
rodio Ariannin. Cawsom hefyd “Asado”,
Eisteddfod Trelew (dathliad bwyd
traddodiadol!). Roedd yr wythnos gyntaf yn
llawn profiadau newydd a gwahanol!
Roedden ni gyd wrth ein bodd!

Yna, ar 6l taith bws dros nos, cyrhaeddon
ni Esquel ac ymwelom ag ysgolion
Cymraeg. Gwnaethom ychydig o waith
“DIY” yn Ysgol Gymraeg yr Andes,
Trevelin. Cawsom groeso “Asado” ar fferm
leol. Mynychom ni gyngerdd Cymraeg
“Sequel”, ac ymwelom & La Trochita,
cawsom brofiad o gerdded y canopy yn y
parc (cwrs raffau uchel), rafftio dwr gwyn yn
Carcovado, twmpath a salsa yn Trevelin, ac
oedfa ddiolchgarwch yng Nghapel Bethel —
heb son am y noson gymdeithasol yn Casa
Verde! Digon o amrywiaeth i’n difyrru i
gyd, fel y gwelwch !

Yn dilyn y daith hon, mae yna gysylltiad
cryf rthwng y Wladfa ac Ysgol Gyfun
Rhydfelen. Diolchwn i’r Urdd, i drigolion
Patagonia ac i Ysgol Gyfun Rhydfelen.
Byddwn ni’n cofio’r daith, y cyfle
gwerthfawr, y ffrindiau a wnaethom, a’r
Wiladfa am byth. Rhoddwyd baner yn rhodd
i Griw Urdd Gobaith Cymru gan bwyllgor
Ysgol Gymraeg yr Andes, Trevelin.

Gwenan Mair Pritchard, Rhys David Jones a
Rowena Lois Mahoney

Elusennau
Ddydd Mawrth 14 Hydref cynhaliwyd
Tawelwch Noddedig yn yr ysgol i godi arian
ar gyfer yr elusen AFASIC. Mae AFASIC
yn elusen sy’n helpu plant a phobl ifanc sydd
4 nam lleferydd, iaith a chyfathrebu. Talodd
pobl £623.99 i’'n cadw ni’n dawel — yr
athrawon dalodd fwyaf!

Ddydd Gwener 14 Tachwedd casglwyd
£851.61 ar gyfer Plant Mewn Angen. Diolch
i bawb am eich cefhogaeth!



Taith Addysg Grefyddol i’r Ganolfan
Bwdhaeth yng Nghaerdydd

Ar yr 11 Rhagfyr cafodd y chweched
dosbarth gyfle arbennig i ymweld &r
Ganolfan Bwdhaeth yng Nghaerdydd. Ar 6l
yr antur o gyrraedd, cawsom ein cyflwyno i
ddau leygwr o’r Western Buddhist Order.
Yn ystod ein taith cawsom ni'rt cyfle i
wrando ar safbwyntiaut lleygwyr ar y
grefydd Bwdhaeth. Fe drafodwyd yn fanwl
y Llwybr Wythblyg a phwysigrwydd y
llwybr i bob Bwdhydd. Yn ogystal a hyn fe
soniwyd am y Pedwar gwirionedd Nobl, Y
Pedwar Golygfa, Athrawiaeth
Paticcasumppada a’r Pump Skandhas.

Yna, yr oeddem yn ffodus iawn iawn i gael
y profiad o fyfyrio o dan gymorth un o’r
lleygwyr. Dysgodd y lleygwr i ni sut i
ganolbwyntio ar ein hanadlu heb gymryd
sylw o’r pethau o’n cwmpas. Bu’n brofiad
diddorol ac unigryw iawn i bob un ohonom.

Yn olaf, cawsom y cyfle i holi cwestiynau
i’r lleygwyr er mwyn cael mwy o
fewnwelediad i’r crefydd a deall mwy am
satbwyntiau rhai sy’n dilyn y crefydd. Yn
wir, roedd y daith yn un diddorol a
manteisiol iawn i bob un ohonom er mwyn
changu ein dealltwriacth am Fwdhaeth.

Rhiannon Griffiths, Blwyddyn 12

Perfformiad Cwmni Theatr Arad Goch,
Yr Ystafell Aros

‘Mae yna ystafelloedd aros ymhobman - yn
y clinig iechyd, yn y ganolfan brawf gyrru,
yn yr orsaf drenau a hyd yn oed y tu ol i'r
llwyfan. Dyma ddrama am dyfu i fyny.
Drama syn cwestiynu ein syniad o
'lwyddiant'. Drama sy'n edrych ar ba mor
wahanol gall aelodau o't un teulu fod.
Dilynwn frawd sy'n serennu ar lwyfannau ac
sy’n symud i Lundain a chwaer syn aros i'w
bywyd ddechrau yn 6l adref.’

Ar y 28 Tachwedd, 2008, cawsom y
profiad o fod yn rhan o gynulleidfa ar gyfer
cynhyrchiad diweddara’ Arad Goch, Yr
Ystafell Aros. Roedd y ddrama yn ddiddorol
ac roedd pob un or 85 o aelodau’r
gynulleidfa wedi’i fwynhau yn fawr iawn.
Roedd y ddrama yn un dwys a oedd hefyd yn
cynnwys hiwmor a oedd yn llwyddo i
drosglwyddo ei mneges yn wych i’r
gynulleidfa ifanc. Roedd yn canolbwyntio ar
broblemau pobl ifanc yn ein cymdeithas
heddiw felly roedden ni fel cynulleidfa yn
gallu cydymdeimlo ac wunieithu a’r
cymeriadau.

Ar 0l y perfformiad cawsom gyfle gwych i
gael sesiwn cwestiwn ac ateb gyda’r ddau
actor. Roedd gan bawb lawer i’w holi ac
roedd yr actorion yn rhoi atebion diddorol a
phroffesiynol iawn i ni. Cawsom hefyd
wybodaeth yngl¥m 4 sut i ymaelodi a chael
cyfle i fynychu profiad gwaith gyda chwmni
Theatr Arad Goch yn y dyfodol.

Awn ati nawr 1 ymarfer ein sgiliau
ysgrifennu adolygiad ar gyfer ein harholiad
Drama yn yr Haf ac edrychwn ymlaen at
gymharu’r ddrama hon &’r cynhyrchiad nesaf
y byddwn yn cael y fraint o’i wylio, sef
cynhyrchiad dathlu hanner canmlwyddiant
West Side Story yng Nghanolfan y
mileniwm fis Ionawr.

Mirain Williams, Blwyddyn 12

Arholiad neu Mwynhad ?!? Ymarferol
Uwch Gyfrannol Drama

Ar y 10 Rhagfyr 2008, fe berfformiodd
dosbarth Drama Blwyddyn 12 ar gyfer eu
harholiad ymarferol Uwch Gyfrannol yn
Theatr Gymunedol Garth Olwg am 7 y.h.
Cafwyd noson o ddrama gyda’r disgyblion
sy’n astudio’r BTEC Celfyddydau
Perfformio yn perfformio eu gwaith hwy yn
seiliedig ar gysyniadau cymdeithas
goruchwyliaeth ‘Big Brother’ hefyd.

Seiliwyd ein perfformiad ni ar rannau o’r
ddrama Tafliad Carreg (Lycos/Nantsou).
Mae’r Ddrama yn son am ddau fachgen oedd
wedi lladd dyn ar ddamwain wrth iddyn nhw
daflu cerrig oddi ar bont traffordd. Mae’r
ddrama hefyd yn ffocysu ar y ddau dditectif
oedd yn archwilio’r achos ac yn codi’r
cwestiwn os yw’r bechgyn yn euog o’r
llofruddiacth neu beidio oherwydd bod
cefndir gwael ganddynt. Mae’r ddrama’n
gofyn y cwestiwn ai nhw neu cymdeithas
sy'’n euog? Perfformion ni ddramau
roeddem wedi dyfeisio ein hunain ar yr un
thema hefyd, sef ‘esgeulustod’. Roedd yr
holl broses yn brofiad arbennig, gan
ddefnyddio sgript i ddyfeisio golygfeydd
newydd sbon, dysgu a defnyddio technegau
arloeswyr gwahanol ym myd y theatr megis
Constantin Stanislavski, Antonin Artaud a
Bertolt Brecht.

Mwynheuon ni i gyd y profiad o
berfformio drama awr o hyd o flaen
cynulleidfa fyw - er ein bod i gyd wedi
blino’n lan ar 6l yr holl oriau o ymarfer!
Profiad arbennig hefyd oedd cael y cyfle i
ddefnyddio ac arbrofi gyda chyfleusterau
technegol Theatr y Ganolfan Gymunedol ar
y Campws. Rydyn ni’n edrych ymlaen at
flwyddyn brysur a diddorol! Un peth sy’n
sicr - bydd llawer mwy o brofiadau
cyftrous o’n blaenau os caiff Ms Edwards ei
ffordd !

Gan Ffion Rees , Blwyddyn 12

Profwch eich gwybodaeth yn y Gadair
Ddu!!

Wel dyna a wnaeth un o ddisgyblion
Blwyddyn 7 eleni. Bu Ethan Brown yn
cymryd rhan yn y rhaglen Master Mind i
blant. Er nad enillodd, roedd perfformiad
Ethan yn arbennig o dda. Cafodd lythyr o
ganmoliaeth gan Betsan Powys hefyd am ei
ddyfalbarthad ac am ddangos cymeriad

Ethan Brown, Blwyddyn 7

15

arbennig wrth wynebu’r her o’i flaen. Da
iawn ti Ethan — rydym i gyd yn ymfalchio yn
dy lwyddiant!

Gwasanaeth Nadolig arbennig!

Nos Fawrth oer a gwlyb oedd hi 15 Rhagfyr
2008, ond roedd awyrgylch a chroeso cynnes
iawn y tu mewn i Gapel Salem, Tonteg.
Cynhaliwyd Gwasanaeth Nadolig yr ysgol
yn y Capel arbennig hwn am y tro cyntaf
eleni ac roedd yn brofiad gwefreiddiol i
bawb. Diolchwn i’r Parchedig Peter Cutts ac
aelodau Capel Salem am eu cefnogaeth ac
am roi’r cyfle i ni fynd 8’n Gwasanaeth allan
i’r gymuned eleni a dathlu’r Wyl gyda’n
gilydd.  Diolchwn hefyd i’r gynulleidfa
niferus am eu caredigrwydd sydd wedi ein
galluogi i gyfrannu £100 tuag at y Capel a
£100 at elusen Marie Currie.

Ydych chi’n hoffi Opera?

Os ydych chi’n hoffi ymweld &’r Opera,
ewch i wrando ar berfformiad y Cwmni
Opera Cenedlaethol o “The Elixir of Love’ -
ac fe welwch chi un o ddisgyblion yr ysgol!
Mae Liam Simons, Blwyddyn 8 wedi cael ei
ddewis i chwarae prif rhan y plentyn, sef
mab Dulcamara. Bu rhaid i Liam fynd i
wrandawiad digon heriol ar gyfer y rhan ac
roeddem i gyd yn falch iawn i glywed ei
newyddion cyffrous. Llongyfarchiadau
Liam — llwyddiant arbennig!

Liam Simons, Blwyddyn 8.

Taith yr Adran Addysg Grefyddol i weld
sioe “Joseph and the Amazing
Technicolor Dream Coat”

Ar 15 Rhagfyr aeth tua 60 o blant o
Flwyddyn 8 i Fryste i weld “Joseph and the
Amazing Technicolor Dream Coat”. Roedd
y daith yn un hir o ddwy awr ond roedd yn
werth pob munud! Roedd y sioe yn dda
iawn gydag elfennau o gomedi hefyd. Un o’r
uchafbwyntiau oedd y ddafad a
ymddangosodd yn gyson drwy’r sioe!

Roedd safon y canu yn dda iawn ond
mewn rhannau doedden ni ddim yn deall y
geiriau.  Roedden nhw yn defnyddio’r
goleuadau yn arbennig. Y prif gymeriad
oedd Craig Chalmers, fe ddacth yn bumed
yn y rhaglen deledu “Any Dream Will Do”.

Cawsom lawer o hwyl ar y bws gyda’n
ffrindiau. Diolch i Mrs. Roberts am drefnu’r
daith a diolch i’r athrawon oedd wedi dod i
edrych ar ein holau. Gawn ni fynd eto cyn
hir os gwelwch yn dda? ?

Carwyn Roberts a Cian Parri, Blwyddyn 8

